
Syan mu lungan calay ga sayin cquliq

cpngan mu ga maki lungan mu la ga, in mu kingi calay maki ccquliq
pkrax inlungan mu, lanay cimu skayan ima son maha saying hi ga syanan
mu lungan calay syan mu inlungan cqulig gani ga Bsyaw Moqu lalu nya,
lagi cu

cipug naga, hiya gabax mwah mtiyaw yaw na Cmyus galang myan,
hiya ga piyanag tyaba kawas ro mrhuw ga bag mqgyanux calay.

kmayan mrhuw Bsyaw Moqu maha, helax m’iyux ga cinbwana ta
mwani, ana lagi ga, kngyan naha gabax pinhkngyan rapal na bnheci la, ana
ga lanay ta skahul mrrax qutux galang gani, nway akya mblaq galang ta.
pungan mu sinrhu ke mrhuw galang gani, Imngulung cu maha, si ga mrrax
gabax galang ga, thyayun ta mlahang gaga Tayal gani, laxay ta nglung maha
helax m’iyux ga gnxan ga, baq mrpyut ga gaga galang gani.

garing mwani klokah ta tkbaq ro klhangay ta gaga gani, nway mbhuyax
gabax ita Tayal. pisang srhu ke ga mrhuw Bsyaw Moqu pkrax lungan mu.

binah qutux hi ga syan mu lungan calay ga sesiy mu psbag ke na Tayal,
garing mgwas cu biru pinqwasan biru lagi, eta pkrax cu mgwas biru
pingwasan biru tyaba lagi ga Tatong Kwocwung.

sesiy mu psbaq ke Tayal gani, lalu nya ga Maray-Takun. hiya gani ga

blag calay lungan nya, kmayan sesiy maha, ini k’ihung tkbagan ke Tayal
gani, kmayan cimu krryax laga, musa bag mhyuci hmali mamu la maha. ptlu
cami ini myan baqi kmayan ga, blequn cami nya psbag, smoya cu calay
tkbag sbagan ni sesiy mu Maray Takun gani, baq mig lokah na inlungan,
sbagan cami nya yaw ga maha nanu mqyanux uyi, ro kmayan maha klokah
mawas biru, nway cimu bag mgyanux babaw nya. qutux qutux ryax ga
mnna cu wahan ni sesiy Maray Takun krryax, garing mwani laga klokah cu
mawas biru uyi la, nway akya mqas sesiy psbag kingan gani.

maki qutux cngsan mu, tmwang cu mgwas biru ga ini hngow mgbag.
ke na Tayal ani, akya cu kbag mkkayan ke myan ki yutas yaki musa cu
pcpung ke myan nanak uyi. sta magal cu biru cpngan ani.

huway saying hi naha, mig lungan kingan, eta ryax coni mwani ga, baq
cu sinpuyut lungan nanak ro ini cu hmut mgyanux. goyat cu calay. musa cu
gmlux ryaniq pinhkngyan na sesiy mu, psbaq cu hngiyang biru ke na Tayal

bih pngwasan biru llagi uyi.

